
Shri Nrisimha Kavacham

அபம்ரு’த்யுஹரம் ஶ்ரீந்ரு’ஸிம்ஹகவசம்

ஶ்ரீக³ணேஶாய நம: ।
அதா²பரம் ப்ரவக்ஷ்யாமி ஹ்யல்பம்ரு’த்யு ஹரம்பரம் ।
உபாயம் யத்க்ரு’தேநாங்க³ ஶீக்⁴ரம் ம்ரு’த்யுர்நிவர்ததே ॥ 1॥
ந்ரு’ஸிம்ஹகவசம் நாம ஸ்தோத்ரம் பரமது³ர்லப⁴ம் ।
யஸ்ய தா⁴ரணயா க்ஷிப்ரமல்பம்ரு’த்யுர்விநஶ்யதி ॥ 2॥
அருண உவாச -

ப⁴க³வந்தே³வதே³வேஶ க்ரு’பயா பரயாऽது⁴நா ।
ந்ரு’ஸிம்ஹகவசம் தி³வ்யம் கு³ஹ்யம் ப⁴க்தாய மே வத³ ॥ 3॥
ஸூர்ய உவாச -

ஶ‍்ரு’ணு புத்ர ப்ரவக்ஷ்யாமி ந்ரு’ஸிம்ஹகவசம் ஶுப⁴ம் ।
யஸ்ய விஜ்ஞாநமாத்ரேண நஶ்யந்தி ஸகலாபத:³ ॥ 4॥
க்³ரஹபா³தா⁴ ப்ரேதபா³தா⁴ பா³தா⁴ யா குலதோ³ஷஜா ।
க்ரு’த்யயா ஜநிதா பா³தா⁴ ஶத்ருபா³தா⁴ ஸ்வகர்மஜா ॥ 5॥
ஶீக்⁴ரம் நஶ்யந்தி தா:ஸர்வா: கவசஸ்ய ப்ரபா⁴வத: ।
அஸாத்⁴யா யே ச து³ஸ்ஸாத்⁴யா மஹாரோகா³ ப⁴யங்கரா: ॥ 6॥
ஸத்³யோ நஶ்யந்தி பட²நாத்கவசஸ்யாஸ்ய ஸாரதே² ।
ஜலபீ⁴திஶ்சாக்³நிபீ⁴திர்பீ⁴தி: ஶத்ருக³ணாத³பி ॥ 7॥
ஸிம்ஹவ்யாக்⁴ராதி³ஜா பீ⁴தி: ஶீக்⁴ரம் ஸர்வா விநஶ்யதி ।
ஸங்க்³ராமே து³ர்க³மேऽரண்யே ஸங்கடே ப்ராணஸம்ஶயே ॥ 8॥
பட²தோ விஜயோ ரக்ஷா ஸுக²ம் ஸௌபா⁴க்³யஸம்பத:³ ।
புத்ரஸௌக்²யம் ராஜஸௌக்²யம் த⁴நஸௌக்²யம்ரு’ணக்ஷய: ॥ 9॥
குடும்ப³வ்ரு’த்³தி:⁴ கல்யாணமாரோக்³யம் விஜய:ஸதா³ ।
அல்பம்ரு’த்யுப⁴யம் கோ⁴ரம் பாடா²த³ஸ்ய விநஶ்யதி ॥ 10॥

அல்பம்ரு’த்யுஹரஶ்சாத உபாயோ ந பர:ஸ்ம்ரு’த: ।
அல்பம்ரு’த்யுஹரம் நாம கவசம் சேத³முத்தமம் ॥ 11॥
ஸிம்ஹப்ரணாதா³ந்மத்தோऽபி க³ஜேந்த்³ரஸ்து பலாயதே ।
அல்பம்ரு’த்யுஸ்ததா² சாஸ்ய பாடா²த்ஸத்³யோ நிரஸ்யதே ॥ 12॥
ஸஹஸ்ரபஞ்சகாவ்ரு’திம் படே²த்³ய:ஸுஸமாஹித: ।
அல்பம்ரு’த்யுப⁴யம் தஸ்ய ப்ரப⁴வேந்நைவ கர்ஹிசித் ॥ 13॥
அத² பாட:² -
ந்ரு’ஸிம்ஹோ மே ஶிர: பாது பாது பா⁴லம் ந்ரு’கேஸரீ ।
ப்⁴ருவௌ ந்ரு’ஸிம்ஹோ மே பாது ந்ரு’ஸிம்ஹோ நயநத்³வயம் ॥ 14॥
ந்ரு’ஸிம்ஹோ நாஸிகே பாது கர்ணௌ பாது ந்ரு’கேஸரீ ।
ந்ரு’ஸிம்ஹோ மே முக²ம் பாது கபோலௌ ரக்ஷதாத்³த⁴ரி: ॥ 15॥
ந்ரு’ஸிம்ஹஶ்சிபு³கம் ரக்ஷேத்கண்ட²ம் பாது ந்ரு’கேஸரீ ।
ஸ்கந்தௌ⁴ பாது ந்ரு’ஸிம்ஹோ மே பு⁴ஜௌ பாது ந்ரு’கேஸரீ ॥ 16॥
கரத்³வயம் ந்ரு’ஸிம்ஹோऽவ்யாந்ந்ரு’ஸிம்ஹோ ரக்ஷதாது³ர: ।
ந்ரு’ஸிம்ஹோ ஹ்ரு’த³யம் பாது ந்ரு’ஸிம்ஹோऽவ்யாத்ததோ²த³ரம் ॥ 17॥
குக்ஷிம் நரஹரி: பாது நாபி⁴ம் பாது ந்ரு’கேஸரீ ।
ப³ஸ்திம் ச கு³ஹ்யதே³ஶம் ச ந்ரு’ஸிம்ஹோऽவ்யாத்ஸதா³ மம ॥ 18॥
ந்ரு’ஸிம்ஹோ ஜாநுநீ பாது ஜங்கே⁴ பாது ந்ரு’கேஸரீ ।
பாதௌ³கு³ல்பௌ²ஸதா³ பாது ந்ரு’ஸிம்ஹோ மம ரக்ஷக: ॥ 19॥
அக்³ரத: ப்ரு’ஷ்ட²தோ மேऽவ்யாத்ததா² பார்ஶ்வத்³வயம் ஸதா³ ।
ந்ரு’ஸிம்ஹ:ஸர்வகா³த்ராணி மம ரக்ஷது ஸர்வதா³ ॥ 20॥
ந்ரு’ஸிம்ஹோ ரக்ஷதாத்பூர்வே வஹ்நிகோணே ந்ரு’கேஸரீ ।
நைர்ரு’த்யாம் நரஸிம்ஹோऽவ்யாந்ரு’ஸிம்ஹ: பாது பஶ்சிமே ॥ 21॥
ந்ரு’ஸிம்ஹோ வாயுகோணேऽவ்யாது³த்தரேऽவ்யாந்ந்ரு’கேஸரீ ।
ந்ரு’ஸிம்ஹோऽவ்யாத்ததே²ஶாநே ஹ்யத⁴ ஊர்த்⁴வம் ஸமந்தத: ॥ 22॥
ஜலே ஸதா³ ரக்ஷது மாம் ந்ரு’ஸிம்ஹ:ஸ்த²லேஷு மாம் பாது ஸதா³ ந்ரு’ஸிம்ஹ: ।
நப⁴ஸ்தலே பூ⁴மிதலே ஸமந்தாந்ரு’கேஸரீ ரக்ஷது ஸர்வதா³ மாம் ॥ 23॥
து³ர்கா³த்⁴வது³ர்க³ப⁴வநேஷு ச ஸங்கடேஷு

ப்ராணப்ரயாணப⁴யவிக்⁴நஸமுச்சயேஷு ।
ஶீதோஷ்ணவாதரிபுரோக³ப⁴யேஷு யுத்³தே⁴

ஸங்கஷ்டநாஶநபரோऽவது மாம் ந்ரு’ஸிம்ஹ: ॥ 24॥
சி²நத்து சக்ரேண ஸதா³ऽரிவர்கா³ந்ஸர்வாந்ந்ரு’ஸிம்ஹோ மம ம்ரு’த்யுரூபாந் ।
அஸாத்⁴யது³ஸ்ஸாத்⁴யஸமஸ்தரோகா³ந்பி⁴ந்த்³யாந்ந்ரு’ஸிம்ஹ:ஸ்வக³தா³பி⁴கா⁴தை:
॥ 25॥
ப்ரேதாந்பிஶாசாந்ஸக³ணாந்ஸ்வநேந ஶங்க²ஸ்ய வித்³ராவயதாந்ந்ரு’ஸிம்ஹ: ।
கூஷ்மாண்ட³பா³லக்³ரஹயக்ஷரக்ஷ:ஸ டா³கிநீ: ஶாகிநிகா:ஸமஸ்தா: ॥ 26॥
க²ட்³கே³ந மே ம்ரு’த்யுநிஸர்க³பாஶம் ஸஞ்சி²த்³ய மாம் பாது ஸதா³ ந்ரு’ஸிம்ஹ: ।
ஸதா³ऽபம்ரு’த்யோஶ்ச ததா²ऽல்பம்ரு’த்யோர்விமோச்ய மாம் ரக்ஷதுநாரஸிம்ஹ: ॥
27॥
ப⁴க்தஸம்ரக்ஷணார்தா²ய விதா³ர்யஸ்தம்ப⁴முத்³க³த: ।
ந்ரு’ஸிம்ஹோ ரக்ஷக: ஸோऽஸ்து ம்ரு’த்யு: கிம் மேம் கரிஷ்யதி ॥ 28॥
அட்டாட்டஹாஸதோ யஸ்ய ஸர்வே தே³வாஶ்சகம்பிரே ।
ந்ரு’ஸிம்ஹோ ரக்ஷக: ஸோऽஸ்து ம்ரு’த்யு: கிம் மே கரிஷ்யதி ॥ 29॥
ஹிரண்யகஶிபோர்வக்ஷோ த³தா³ரநிஶிதைர்நகை:² ।
ந்ரு’ஸிம்ஹோ ரக்ஷக: ஸோऽஸ்து ம்ரு’த்யு: கிம் மே கரிஷ்யதி ॥ 30॥
யஸ்ய ப்⁴ரூப⁴ங்க³மாத்ரேண த்ரஸ்தமாஸீஜ்ஜக³த்த்ரயம் ।
ந்ரு’ஸிம்ஹோ ரக்ஷக: ஸோऽஸ்து ம்ரு’த்யு: கிம் மே கரிஷ்யதி ॥ 31॥
உத்க்ஷிப்தஸடயா வ்யக்³ரா தே³வா தை³த்யா விது³த்³ருவு: ।
ந்ரு’ஸிம்ஹோ ரக்ஷக: ஸோऽஸ்து ம்ரு’த்யு: கிம் மே கரிஷ்யதி ॥ 32॥
யந்நாமஸ்மரணாதே³வ த³ஹ்யந்தே விக்⁴நராஶய: ।
ந்ரு’ஸிம்ஹோ ரக்ஷக: ஸோऽஸ்து ம்ரு’த்யு: கிம் மே கரிஷ்யதி ॥ 33॥
யத³ங்க்⁴ரிக்⁴யாநத:ஸத்³யோ விலீயந்தேऽக⁴ராஶய: ।
ந்ரு’ஸிம்ஹோ ரக்ஷக: ஸோऽஸ்து ம்ரு’த்யு: கிம் மே கரிஷ்யதி ॥ 34॥
மாதா ந்ரு’ஸிம்ஹஶ்ச பிதா ந்ரு’ஸிம்ஹோ ப்⁴ராதா ந்ரு’ஸிம்ஹஶ்ச ஸகா² ந்ரு’ஸிம்ஹ:

।

ப³லம் ந்ரு’ஸிம்ஹோ த்³ரவிணம் ந்ரு’ஸிம்ஹ:ஸர்வம் ந்ரு’ஸிம்ஹோ மம தே³வதே³வ:

॥ 35॥
இதி தே கதி²தம் புத்ர ந்ரு’ஸிம்ஹகவசம் ஶுப⁴ம் ।
அஸ்ய தா⁴ரணத: பாடா²த³ல்பம்ரு’த்யு: ப்ரஶாம்யதி ॥ 36॥
ஶதம் வாऽத² தத³ர்த⁴ம் வா தத³ர்த⁴ம் வா ஸத³க்ஷிணம் ।
விப்ரேப்⁴ய: புஸ்தகம் த³த்³யாத³ல்பம்ரு’த்யுப்ரஶாந்தயே ॥ 37॥
இதி ஶ்ரீஸூர்யாருணஸம்வாதே³அபம்ரு’த்யுஹரம்
ந்ரு’ஸிம்ஹகவசம் ஸமாப்தம் ॥
॥ ௐ தத்ஸத்பரமாத்மநேநம: ॥

